LIFE MARGAL ULLA

PROXECTO PARA CONSERVAR A FAUNA
AMEAZADA DOS NOSOS RIOS

Galiza conta cunha extensa rede
hidrografica que atesoura unha valiosa
riqueza natural non moi ben cofecida
por gran parte dos galegos e galegas.
Exemplo disto son dous dos seus habi-
tantes mais ameazados sobre os que
temos unha grande responsabilidade no
que atinxe a sta conservacion: a toupa
de rio (Galemys pyrenaicus) e a naiade
(Margaritifera margaritifera). Ambas
especies posuen un percorrido evolutivo
moi diferenciado, pero unha problema-
tica de conservacion comun. Asi, a
toupa de rio € un endemismo ibérico
cunha orixe ligada ao refuxio plistocé-
nico que representou o NW peninsular,
onde as glaciacions, menos rigorosas
que na maior parte de Europa, permiti-
ron conservar cursos fluviais permanen-
tes ao longo do ano. Pola contra, a
naiade de rio distribuiase ampla e
abondosamente nos rios da vertente
atlantica europea e americana, tratan-
dose dunha especie asociada as poboa-
cions de salmonidos, aos que utiliza
para completar o seu ciclo vital.

Na actualidade ambas as duas espe-
cies estan a sufrir unha acentuada
regresion en toda a sua area de distri-
bucion paralelamente a degradacion
ambiental das bacias hidrograficas e ao
cambio climatico, constituindo Galiza
un dos seus ultimos refuxios grazas a
ter conservado até mediados do século
pasado unha rede fluvial con condiciéns
aceptabeis. Porén, nas ultimas décadas
asistimos a unha fonda transformacion
do noso territorio que multiplicou os
impactos sobre esta rede fluvial. Entre
0s mesmos hai que destacar a perda e
fragmentacion do habitat por encoros e
aproveitamentos hidroeléctricos, os
entupidos dos leitos fluviais con lodos e
materiais finos, cando non as lixivia-
cions tdxicas, causadas por pistas e vias
de comunicacion, incendios forestais,
obras publicas e a actividade mineira, a
contaminacion difusa das augas pola
intensificacion da producion agrogan-
deira, ou os vertidos de augas residuais,
cada vez mais cargados de contaminan-
tes.

A situacion de declive destas espe-
cies levou a sua inclusién no Catalogo
galego de especies ameazadas e a ela-
boracion das propostas técnicas dos
seus plans de recuperacion ou conser-
vacion, que alertaron que, de non esta-
blecerse medidas de recuperacion efec-
tivas, ambas as duas especies
desaparecerian dos nosos rios nun
periodo de tempo non moi longo.

Malia todo, a vista dos factores cau-
sais referidos anteriormente, pofier freo
a este proceso de declive ten evidentes
dificultades. A dificultade para aplicar
as medidas de conservacion en todo o
territorio, xunto coa necesidade de
afondar no cofecemento relativo as
especies, empurrounos a seleccionar
unha bacia como zona piloto onde
intensificar o estudo, efectuar medidas
de conservacion ambiciosas e aprender
dos resultados para aplicar no futuro
noutras bacias de Galiza.

Neste contexto foi seleccionada a
bacia do rio Ulla, por conservar poboa-
cions cofiecidas de M. margaritifera e G.
pyrenaicus, € representar un bo exem-
plo de bacia sometida a distintas pre-
sions sobre as que incidir, de xeito que
os resultados se puideran extrapolar a
outras. Evidentemente esta tarefa non
era abordabel de xeito unilateral polo
departamento competente en Conser-
vacion da Natureza, polo que se impli-
cou no proxecto aos departamentos da
Xunta responsabeis na xestion hidrold-
xica (Augas de Galicia), na producion e
formacion agrogandeira (Medio Rural),
e a Universidade de Santiago, con
expertos na especie, en xenética e en
analise da calidade das augas.

O PROXECTO LIFE MARGAL ULLA

O proxecto MARGAL ULLA
(LIFEO9NAT/ES/000514), que conta coa
cofinanciacion do 49,68 % dos Fondos
Life+ Natureza e Biodiversidade, trata
de contribuir a mellora do estado de
conservacion de Margaritifera margari-
tifera e Galemys pyrenaicus en Galiza,
comezando por garantir a conservacion
das poboacions existentes na bacia do
Ulla. Con este fin foi desefiado un pro-
grama de actuacion de 5 anos de dura-
cion, con medidas destinadas a mitigar
as distintas presions as que estan
sometidas estas especies e favorecer a
recuperacion das stias poboacions.

En particular, os obxectivos especi-
ficos do proxecto céntranse en incre-
mentar o cofiecemento sobre o estado
de conservacion das poboacidns e os
factores de ameaza de ambas especies,
sentando as bases para o seu sequimen-
to e o da calidade do seu habitat. A pos-
teriori, habera que recuperar as poboa-
ciéns de M. margaritifera a través dun
programa piloto de reproducion para o
reforzo ou reintroducidon da especie en
treitos da bacia. Esta tarefa desenvolve-
rase tras realizar estudos xenéticos co
obxecto de definir unidades de xestion
da especie e seleccionar un stock inicial
de reprodutores. Esta actuaciéon ten
necesariamente que correr de xeito
paralelo @ mellora das condicions do
habitat.

Outro dos obxectivos sera fomentar
a dinamica natural das poboacions de
peixes hospedadores de Margaritifera
margaritifera e favorecer a conectivida-
de dos nucleos de poboacion de Gale-
mys pyrenaicus, a través de medidas
para recuperar a hidromorfoloxia dal-

gunhas seccions afectadas por encoros.
Ao mesmo tempo, debemos procurar a
mellora do estado de conservacion do
sistema fluvial obxecto do proxecto,

Molusco bivalvo semellante na forma a un
mexillén ou a unha ameixa de mar. Atépa-
se en rios de augas limpas, frias e osixena-
das. Agdchase semisoterrada e apilada ao
longo do leito fluviar, confundindose coas
pedras. Na fase adulta, normalmente, per-
manecen inmobiles, alimentandose por fil-
tracion de plancto xunto con particulas
finas de materia organica. As larvas, deno-
minadas gloquidios, son incubadas no
interior das branquias maternas e unha
vez liberadas a auga tefien necesariamen-
te que fixarse nas galas dun salménido
(troita, salmon ou reo) onde pasan un
tempo antes de caer no leito do rio, xa
convertidas en pequenas ameixas. Deste
xeito, o peixe, ao que non lle producen
ningun dano, sérvelles de vehiculo trans-
portador ao longo do rio.

controlando en especial os focos de
contaminacion, contribuindo simulta-
neamente a conservacion doutras espe-
cies ameazadas e habitats de interese

Pequeno mamifero semiacuatico incon-
fundibel pola sua cabeza prolongada
nunha pequena trompa mobil esmagada
dorsoventralmente. As numerosas vibrisas
do fucifio favorecen o seu sentido tactil,
pero carece de pavillons auditivos e os
ollos son moi pequenos. E un excelente
mergullador grazas as grandes e palmea-
das patas posteriores e a longa cola. Trata-
se dun endemismo do norte da Penisnsula
Ibérica que habita en rios e regos de augas
permanentes, ocupando treitos de corren-
tes rapidas ben osixenados. Aliméntase de
invertebrados que captura no leito do rio,
sendo moi sensibel aos factores que afec-
tan, incluso estacionalmente, a dispofibi-
lidade do seu alimento, como a irregulari-
dade dos caudais, a osixenacion das augas
ou a contaminacion.

comunitario; asi como, do bosque de
ribeira na bacia do rio Ulla, fomentando
o0 seu papel de banda tampon da conta-
minacion difusa. Neste senso, fomenta-
remos as boas practicas en actividades
que afectan a calidade dos rios, en
especial na actividade agrogandeira e
na xestion da bacia. As practicas agra-
rias actuais son responsabeis de boa
parte da contaminacion difusa (xurros,
arrastres de particulas, fitosanitarios,
etc.).

E, por ultimo, baseandose na infor-
macion recadada no proxecto, a través
deste proxecto elaboraranse unhas
directrices para a xestion da bacia (per-
misos de corta, vertidos, pesca fluvial,
etc.) nas que habera que implicar ao
contorno social, mediante a participa-
cion dos principais actores locais, para
acadar a recuperacion destas especies e
da calidade ambiental da bacia.

Xesus Santamarina, Paz Ondina, Belén Quin-
teiro pertencen & Conselleria do Medio Rural,
4 Universidade de Santiago de Compostela e a
Augas de Galicia, respectivamente.

+ info: http://margalulla.xunta

